
 

 

 

 

 

Х У Л О С А И 

Палатаи ҳисоби Ҷумҳурии Тоҷикистон оид ба чорабинии аудиторӣ 

вобаста ба баҳодиҳӣ ба ҳисоботи солонаи маҷмӯии иҷрои буҷети маҳаллии 

ноҳияи Бобоҷон Ғафурови вилояти Суғд дар давраи аз моҳи июли соли 2023 

то моҳи сентябри соли 2025. 
 

1. Хулосаи Палатаи ҳисоби Ҷумҳурии Тоҷикистон мутобиқи муқаррароти 

моддаҳои 1, 7 ва 41 Қонун “Дар бораи Палатаи ҳисоби Ҷумҳурии Тоҷикистон” 

ва моддаи 65 Қонун “Дар бораи молияи давлатии Ҷумҳурии Тоҷикистон” аз 

рӯйи таҳлили нишондиҳандаҳои иҷтимоию иқтисодии ноҳияи Бобоҷон 

Ғафуров дар солҳои 2023 - 2025, чорабинии аудитории анҷомдодашуда дар 

Раёсати Вазорати молия ва Нозироти андози ноҳия вобаста ба ташаккул ва 

иҷрои буҷети маҳаллӣ ва аз натиҷаи чорабиниҳои аудиторӣ дар ташкилоту 

муассисаҳои буҷетии ноҳия дар давраи аз моҳи июли соли 2023 то моҳи 

сентябри соли 2025 омода гардидааст. 

2. Дар соли 2023 нишондиҳандаҳои асосии макроиқтисодии ноҳияи 

Бобоҷон Ғафуров мусбӣ арзёбӣ гардида, дар ин давра маҷмӯи маҳсулоти 

минтақавии ноҳия ба 13782,6 млн. сомонӣ баробар ва афзоиши реалии он 6,4 

фоизро ташкил намудааст. 

2.1. Тайи давраи зикршуда, афзоиши маҷмӯи маҳсулоти минтақавӣ дар 

ҳамаи соҳаҳо таъмин гардида, истеҳсоли маҳсулоти саноатӣ ба маблағи 5084,4 

млн. сомонӣ ё ба андозаи 35,0 фоиз, кишоварзӣ 3091,7 млн. сомонӣ ё 21,3 фоиз, 

ҳаҷми умумии гардиши савдои чакана 3731,8 млн. сомонӣ ё 25,7 фоиз ва 

хизматрасониҳои пулакӣ ба маблағи 922,0 млн. сомонӣ ё ба қадри 6,4 фоиз 

нисбат ба соли 2022 афзудааст. 

2.2. Дар давоми соли 2023 ба иқтисодиёти ноҳия ба маблағи 64,8 млн. 

сомонӣ сармояи хориҷӣ ҷалб гардидааст, ки ин нишондиҳанда нисбат ба 

ҳамин давраи соли 2022 ба маблағи 6,3 млн. сомонӣ (8,9 фоиз) кам шудааст. 

2.3. Дар соли 2024 нишондиҳандаҳои асосии макроиқтисодии ноҳия 

мувофиқи маҷмӯи маҳсулоти минтақавии ноҳия ба 13433,7 млн. сомонӣ 

баробар гардида, 97,5 фоизи соли гузаштаро ташкил намудааст. 

2.4. Тайи давраи зикршуда, афзоиши маҷмуи маҳсулоти минтақавӣ дар 

умум аз рӯйи ҳамаи соҳаҳо таъмин гардида, истеҳсоли маҳсулоти саноатӣ ба 

маблағи 4121,7 млн. сомонӣ ё ба 82,6 фоизи соли гузашта баробар мебошад, аз 

он дар соҳаи кишоварзӣ 3534,5 млн. сомонӣ ё 2,3 фоиз, ҳаҷми умумии гардиши 

савдои чакана 3870,1 млн. сомонӣ ё 0,9 фоиз ва хизматрасониҳои пулакӣ ба 

маблағи 1032,7 млн. сомонӣ ё ба қадри 4,0 фоиз нисбат ба соли 2023 афзудааст. 

3. Бо мақсади таъмини иҷрои Стратегияи миллии рушди Ҷумҳурии 

Тоҷикистон барои давраи то соли 2030 ҷиҳати баланд бардоштани самаранокӣ, 

қобилияти рақобати иқтидорҳо ва идома додани ислоҳоти соҳаҳои иқтисодӣ, 

Барномаи рушди иҷтимоию иқтисодии ноҳияи Бобоҷон Ғафуров барои солҳои 

2021-2025 таҳия гардида, бо қарори Маҷлиси вакилони халқи ноҳия аз 30 

декабри соли 2020, №69 тасдиқ карда шудааст. 

3.1. Барои татбиқи самтҳои афзалиятноки Барнома то соли 2025 ҳамагӣ 

96 лоиҳа ба маблағи 381,3 млн. сомонӣ пешбинӣ гардидааст.  Бояд қайд намуд, 

ки зимни таҳияи лоиҳаи Барномаи мазкур маблағгузории лоиҳаҳои 

татбиқшаванда дар умум ба нақша гирифта шуда, давраи амалишавӣ сол ба 

сол ва сарчашмаи маблағгузорӣ аз рӯйи манбаҳои муайян нишон дода 

нашудааст. Ҳиссаи маблағҳои барои таъмини иҷрои лоиҳаҳои Барнома 

равонашуда аз рӯйи манбаҳои маблағгузорӣ зимни гузаронидани мониторинг 

муайян карда шуда, ба ҳолати нимсолаи якуми соли 2025 ба ин мақсад аз 

буҷети вилоятӣ 34,1 млн. сомонӣ, буҷети ноҳиявӣ 32,1 млн. сомонӣ, 

соҳибкорон ва аҳолӣ 242,4 млн. сомонӣ шарикони рушд ва вазорату идораҳои 

соҳавӣ 19,3 млн. сомонӣ маблағгузорӣ карда шудааст. 

3.2. Дар давоми солҳои 2021-2024 ва нимсолаи якуми соли 2025 дар 

доираи Барнома 77 адад лоиҳаҳо амалӣ гардида, ба ин мақсад 327,9 млн. 

сомонӣ маблағҳо аз худ карда шудаанд. Ҳамзамон 19 лоиҳа дар самтҳои 

кишоварзӣ, барқрасонӣ, таъминот бо оби нӯшокӣ ва хоҷагии коммуналӣ, 

таъмири роҳ, маориф ва тандурустӣ амалӣ гардида истода, то ҷамъбасти соли 

молиявӣ ба итмом расидани онҳо дар назар дошта шудааст. 

3.3. Мутобиқи талаботи қарори Ҳукумати Ҷумҳурии Тоҷикистон аз 29.12 

соли 2018 №615 “Дар бораи Қоидаҳои гузаронидани мониторинг ва арзёбии 

амалишавии ҳуҷҷатҳои стратегии сатҳи миллӣ, барномаҳои соҳавӣ ва 

минтақавии рушд дар Ҷумҳурии Тоҷикистон” таҳлил ва мониторинги ҷараёни 

амалишавии барномаи рушди вилоят ва шаҳру ноҳияҳо аз ҷониби мақомоти 

дахлдор дар як сол як маротиба муайян карда шудааст. Аз ҷониби масъулин 

мониторинги ҷараёни амалишавии Барнома гузаронида шуда, вале сабабу 

омилҳои сари вақт иҷро нагардидани баъзе лоиҳаҳо мавриди таҳлил ва арзёбӣ 

қарор дода нашудааст. 

4. Дар ноҳия баҳри таъмини иҷрои қарори Ҳукумати Ҷумҳурии 

Тоҷикистон аз 03.04 соли 2021, №116, қарори Раиси вилояти Суғд  аз 26.05 

соли 2021, №274 ва қарори Раиси ноҳияи Бобоҷон Ғафуров аз 19.07 соли 2021, 

№403 “Дар бораи тасдиқи Барномаи давлатии маҷмуии рушди тарбия ва 

маърифати экологии аҳолии Ҷумҳурии Тоҷикистон”, бо мақсади тақвият 

бахшидан ба корҳои ободонию созандагӣ, кабудизоркунӣ ва гулзоркунии 

муассисаҳои таълимии ноҳия корҳои заруриро дар соҳаи маориф, тандурустӣ, 

корхонаҳо ва муассисаҳо, ташкилоту хоҷагиҳо ва дар байни аҳолии ҷамоати 

шаҳраку деҳоти ноҳия амалӣ намудаааст. 

5. Мақсади асосии давлат дар соҳаи энергетика, таъмини сифатноки 

эҳтиёҷоти рӯзафзуни аҳолии ҷумҳурӣ бо неруи барқ, фароҳам овардани 

шароити зарурӣ барои истифодабарандагони энергетика ва расидан ба 

истиқлолияти энергетикӣ мебошад. 

5.1. Дар ноҳия дар давоми соли 2024 нисбат ба соли 2023 барқи қабул 

гардида 24172639 кВТ/соат ва барқи фоиданок 24737600 кВТ/соат зиёд 

гардида, талафоти он 0,8 фоиз ва ё 564961 кВТ/ соат кам шуда бошад ҳам, вале 

маблағи қарздорӣ аз истифодаи қувваи барқ ба қадри 20676,6 ҳазор сомонӣ, аз 

ҷумла аз ҳисоби аҳолӣ 4675,1 ҳазор сомонӣ ва ташкилоту корхонаҳо 16001,5 

ҳазор сомонӣ зиёд шудааст, ки яке аз сабабҳои асосии он пардохт нагардидани 

маблағи истифодаи қувваи барқ аз ҷониби пойгоҳҳои оббкашии ноҳия 

мебошад. 

6. Мувофиқи ҳисоботҳо дар бораи иҷрои буҷети ноҳияи Бобоҷон Ғафуров 

нақшаи қисми даромади умумии буҷети ноҳия дар давраи солҳои 2023 – 2024 

ва нимсолаи якуми соли 2025, мутаносибан ба маблағи 277076,4 ҳазор сомонӣ 

ё 104,8 фоиз, 342132,7 ҳазор сомонӣ ё 108,4 фоиз ва 214485,6 ҳазор сомонӣ ё 

105,4 фоиз иҷро гардидааст, ки нисбат ба нақшаи аниқшуда дар соли 2023 ба 

маблағи 12731,8 ҳазор сомонӣ, соли 2024 ба маблағи 10895,5 ҳазор сомонӣ ва 

дар нимсолаи якуми соли 2025 ба маблағи 26505,4 ҳазор сомонӣ зиёд мебошад. 

6.1. Дар таркиби ҳаҷми умумии қисми даромадҳои буҷет дар солҳои 2023 

– 2024 ва нимсолаи якуми соли 2025 ҳиссаи воридоти маблағҳо аз ҳисоби 

сарчашмаҳои дохилӣ, мутаносибан 273870,8 ҳазор сомонӣ ё 98,8 фоиз, 

213272,5 ҳазор сомонӣ ё 99,4 фоиз ва 328827,4 ҳазор сомонӣ ё 96,1 фоизро 

ташкил намуда, нақшаи воридоти андозию ғайриандозӣ дар соли 2023 ба 

қадри 104,9 фоиз, дар соли 2024 ба қадри 108,8 фоиз ва дар нимсолаи якуми 

соли 2025 ба андозаи 105,4 фоиз таъмин гардидааст, ки аз ин ҳисоб ба буҷети 

маҳаллӣ мувофиқан 12731,8 ҳазор сомонӣ, 26505,4 ҳазор сомонӣ ва 10895,5 

ҳазор сомонӣ маблағҳо зиёд ворид гардидааст. 

7. Буҷети ноҳияи Бобоҷон Ғафуров барои соли 2023 аз рӯйи даромад ва 

хароҷот ба маблағи 261139,0 ҳазор сомонӣ тасдиқ шудааст. Фонди захиравии 

Раиси ноҳия 1305,7 ҳазор сомонӣ муқаррар гардида, мавриди таҳия ва қабули 

буҷетҳои маҳаллӣ пули нақди гардони хазинавӣ 1650,0 ҳазор сомонӣ тасдиқ 

гардидааст. Бақияи маблағҳои буҷетии дар аввали сол буда 3093,4 ҳазор 

сомониро ташкил намудааст. 

7.1. Дар ин давра 3093,4 ҳазор сомонӣ бақияи маблағҳои озоди буҷетҳои 

маҳаллӣ бо мақсади маблағгузории хароҷотҳои мухталиф ҷалб гардида, 

тариқи ҳисоби байниҳамдигарӣ аз буҷети сатҳи дигар 112,2 ҳазор сомонӣ ба 

буҷети ноҳия ворид гардидааст. 

7.2. Ҳамин тариқ, нақшаи қисми даромади буҷети ноҳияи Бобоҷон 

Ғафуров барои соли 2023 бо назардошти тағйиру иловаҳои воридгардида 

маблағи 264344,7 ҳазор сомониро ташкил намуда, тағйиротҳои 

воридкардашуда маблағи 3205,7 ҳазор сомонӣ ё 1,2 фоизи нақшаи 

тасдиқшудаи буҷетро ташкил намудааст. 

7.3. Тибқи ҳисоботи солонаи Раёсати Вазорати молия дар ноҳияи Бобоҷон 

Ғафуров, иҷрои қисми даромади умумии буҷети ноҳия дар соли 2023 маблағи 

277076,4 ҳазор сомониро ташкил намуда, ба буҷет нисбати нақшаи 

тасдиқшуда 15937,4 ҳазор сомонӣ ё 6,1 фоиз ва нисбати нақшаи аниқшуда 

12731,7 ҳазор сомонӣ ё 4,8 фоиз маблағҳо зиёд ворид гардидааст. 

8. Қисми хароҷоти буҷети маҳаллии ноҳия дар соли 2023 бо назардошти 

тағйиру иловаҳо ба маблағи умумии 274709,2 ҳазор сомонӣ тасдиқ карда шуда, 

иҷрои он 277076,4 ҳазор сомониро ташкил намудааст, ки нисбати нақшаи 

аниқшуда ба маблағи 2367,2 ҳазор сомонӣ ё 0,9 фоиз зиёд мебошад. 

8.1. Дар таркиби хароҷотҳои умумии буҷети ноҳия 274707,1 ҳазор сомонӣ 

ё 99,1 фоизро хароҷотҳои ҷорӣ, 2121,7 ҳазор сомонӣ ё 0,8 фоизро маблағҳои 

равонашуда ба Фонди стабилизатсионӣ оид ба рушди иқтисодиёт ва 247,5 

ҳазор сомонӣ ё 0,1 фоизро маблағҳои ирсолгардида ба суратҳисоби махсуси 

захираҳои иловагии молиявӣ барои сохтмони иншооти муҳими давлатӣ 

ташкил 13568,1 ҳазор сомонӣ ё 5,1 фоиз зиёд ва нақшаи аниқшуда 2,1 ҳазор 

сомонӣ кам иҷро гардидааст. 

8.2. Зикр кардан ба маврид ҳаст, ки дар раванди иҷрои буҷети соли 2023 

барои пӯшонидани хароҷотҳои мухталифи бахшҳои буҷетии ноҳия аз ҳисоби 

бақияи маблағҳои озоди буҷетӣ 3093,4 ҳазор сомонӣ маблағҳои иловагӣ 

равона гардида, 1305,7 ҳазор сомонӣ ё 100,0 фоизи маблағи тасдиқшудаи 

фонди захиравии Раиси ноҳия ба хароҷот бароварда шудааст. 

8.3. Мувофиқи буҷети тасдиқгардида маблағгузории бахшҳои иҷтимоӣ  

ҳазор сомонӣ ё 91,2 фоизи хароҷоти ҷории тасдиқшудаи буҷети ноҳияро 

ташкил намуда, дар рафти иҷрои буҷет нақшаи хароҷотҳо ба маблағи 1385,0 

ҳазор сомонӣ ё ба андозаи 0,6 фоиз кам карда шудааст. Иҷрои хароҷоти 

соҳаҳои мазкур 236893,3 ҳазор сомонӣ ё 86,2 фоизи хароҷотҳои ҷории буҷетро 

ташкил намуда, нисбати нақшаи тасдиқшуда 1387,0 ҳазор сомонӣ ё 0,6 фоиз 

ва нисбати нақшаи аниқшуда 2,0 ҳазор сомонӣ кам маблағгузорӣ гардидааст. 

8.4. Омӯзиш ва таҳлили хароҷотҳо аз рӯий гуруҳбандиҳои иқтисодии 

буҷетӣ муайян намуд, ки дар таркиби хароҷотҳои ҷории буҷети ноҳия ҳиссаи 

асосии маблағгузориҳоро музди меҳнат ва пардохтҳо ба эҳтиёҷоти иҷтимоӣ 

ташкил намуда, ба ин мақсад 203243,9 ҳазор сомонӣ ё 74,0 фоизи хароҷотҳои 

ҷории буҷет равона карда шудааст. 

8.5. Маблағгузории моддаҳои ҳимояшавандаи буҷетӣ, аз ҷумла музди 

меҳнат 162782,0 ҳазор сомонӣ ё 100,0 фоиз ва пардохтҳо ба эҳтиёҷоти иҷтимоӣ 

40461,9 ҳазор сомонӣ ё 100,0 фоиз нисбати нақшаи аниқшуда таъмин 

гардидааст. 

9. Буҷети ноҳия барои соли 2024 аз рӯйи даромад ва хароҷот ба маблағи 

302322,0 ҳазор сомонӣ тасдиқ карда шудааст. Фонди захиравии Раиси ноҳия 

ба маблағи 1511,6 ҳазор сомонӣ ва маблағи нақди гардони хазинавӣ ба ҳолати 

1 январи соли 2024 ба маблағи 1700,0 ҳазор сомонӣ тасдиқ гардидааст. 

9.1. Ҷиҳати сифатнок иҷро намудани қисми даромади буҷет бо қарорҳои 

Маҷлиси вакилони халқи ноҳия дар нақшаи даромадҳо бо роҳи кам намудани 

нақшаи як намуди андоз ва зиёд намудани нақшаи андози дигар дар доираи 

буҷети тасдиқгардида дар семоҳаҳо тағйиру иловаҳо ворид шудааст. 

9.2. Ғайр аз ин, мувофиқи фармоишҳои Вазорати молияи Ҷумҳурии 

Тоҷикистон бо роҳи ҳисоббаробаркунӣ аз буҷети ҷумҳуриявӣ 12084,6 ҳазор 

сомонӣ ва аз Сарраёсати Вазорати молия дар вилояти Суғд 1219,6 ҳазор 

сомонӣ ба буҷети ноҳия  ворид шудааст. 

9.3. Инчунин, тибқи қарорҳои Маҷлиси Вакилони халқи ноҳия 9278,3 

ҳазор сомонӣ маблағҳои иловагӣ барои гузаронидани чорабиниҳои сатҳи 

ноҳиявӣ ва пӯшонидани хароҷотҳои мухталифи соҳаҳои буҷетӣ равона 

гардида, қисми хароҷоти буҷети ноҳия ба ҳамин маблағ зиёд карда шудааст. 

9.4. Мувофиқи ҳисоботҳо иҷрои нақшаи қисми даромади буҷети ноҳия 

дар соли 2024 маблағи 342131,7 ҳазор сомониро ташкил дода, нисбати нақшаи 

тасдиқшуда 39809,7 ҳазор сомонӣ ё 13,1 фоиз ва нисбати нақшаи аниқшуда 

26505,4 ҳазор сомонӣ ё 8,4 фоиз барзиёд иҷро гардидааст. 

9.5. Иҷрои нақшаи даромадҳои ҷории буҷети ноҳия дар соли 2024 маблағи 

328827,4 ҳазор сомониро ташкил дода, нисбати нақшаи тасдиқшуда 26505,4 

ҳазор сомонӣ ё 8,7 фоиз ва аниқшуда 26505,4 ҳазор сомонӣ ё 8,8 фоиз барзиёд 

иҷро гардидааст. 

10. Иҷрои нақшаи қисми хароҷоти буҷети ноҳия дар соли 2024 маблағи 

332010,3 ҳазор сомониро ташкил дода, нисбати нақшаи тасдиқгардида 29688,3 

ҳазор сомонӣ ё 9,8 фоиз ва нисбати нақшаи аниқшуда 7105,7 ҳазор сомонӣ ё 

2,2 фоиз зиёд таъмин гардидааст. 

10.1. Иҷрои хароҷоти ҷории буҷети ноҳия дар соли 2024 маблағи 322813,9 

ҳазор сомониро ташкил дода, нисбати нақшаҳои тасдиқгардида 20491,9 ҳазор 

сомонӣ ё 6,8 фоиз зиёд ва аниқшуда 2090,7 ҳазор сомонӣ ё 0,6 фоиз кам 

маблағгузорӣ карда шудааст. 

10.2. Инчунин, тибқи Қонун “Дар бораи Буҷети давлатии Ҷумҳурии 

Тоҷикистон барои соли 2024” аз ҳисоби иҷрои барзиёди қисми даромади буҷет 

7823,0 ҳазор сомонӣ ба “Фонди стабилизатсионӣ оид ба рушди иқтисод” ва 

1116,9 ҳазор сомонӣ ба суратҳисоби махсуси захираҳои иловагии молиявӣ 

барои маблағгузории сохтмони иншооти муҳими давлатӣ пардохт карда 

шудааст. 

10.3. Буҷети ноҳия дар соли 2024 бо барзиёдии даромад нисбати хароҷот 

ба маблағи 26505,5 ҳазор сомонӣ иҷро гардидааст. Бақияи маблағҳо дар 

суратҳисоби хазинадорӣ ба ҳолати 1 январи соли 2025 маблағи 10121,4 ҳазор 

сомониро ташкил додааст. 

10.4. Дар ҳаҷми умумии хароҷотҳои буҷети ноҳия ҳиссаи хароҷотҳои 

соҳаҳои иҷтимоӣ (маориф, тандурустӣ, ҳифзи иҷтимоии аҳолӣ, фарҳанг ва 

варзиш) 90,6 фоизро ташкил медиҳад. 

10.5. Маблағгузории моддаҳои ҳимояшавандаи буҷетӣ аз ҷумла, музди 

меҳнат, маблағҷудокуниҳо ба эҳтиёҷоти иҷтимоӣ, кӯмакпулиҳо оид ба кӯмаки 

иҷтимоӣ, идрорпулиҳо 100,0 фоиз ва ҷубронпулиҳо 99,9 фоиз таъмин 

гардидааст. 

11. Тибқи маълумотҳои Раёсати молия дар соли хониши 2023 – 2024 дар 

ноҳия 82 адад муассисаҳои таҳсилоти миёнаи умумӣ, 2 гимназияи давлатӣ, 

муассисаи таълимии давлатии махсусгардонидашудаи хонандагони болаёқат 

ва мактаб-интернати махсус барои кӯдакони кар ва шунавоиашон суст бо 2830 

синф фаъолият намуда, дар онҳо 74639 нафар хонандагон (аз ҷумла, дар 

синфҳои 1-4 бо шумораи 30113 нафар, 5-9 – 35363 нафар ва 10-11 – 9163 

нафар) таҳсил намудаанд. Мувофиқи нақша, миқдори ставкаҳои омӯзгорон 

дар соли таҳсили 2023 – 2024, 4487,65 ставка пешбинӣ гардида, иҷрои он пурра 

таъмин гардидааст. 

11.1. Дар ин давра музди меҳнати миёнаи омӯзгорони муассисаҳои 

таҳсилоти умумии ноҳия 1986,12 сомонӣ пешбинӣ гардида, иҷрои он  1742,45 

сомониро ташкил намудааст. Инчунин, соли хониши 2023-2024 дар ноҳия 22 

муассисаи томактабӣ бо 169 гурӯҳ фаъолият намудааст, ки дар онҳо 5140 

кӯдак ба нигоҳубин фаро гирифта шудааст. 

11.2. Дар соли 2024 миқдори воҳидҳои кории кӯдакистонҳо 1003 ставкаро 

бо фонди музди меҳнати солонаи 11374,5 ҳазор сомонӣ ва музди меҳнати 

миёна ба маблағи 945,0 сомонӣ пешбинӣ гардида, иҷрои он ба қадри 814,7 

сомонӣ таъмин гардидааст. 

11.3. Нақшаи хароҷоти хӯрока ба сари як кӯдак дар як рӯз 2,0 сомониро 

ташкил намуда, дар давоми соли 2024 иҷрои он 2,0 сомонӣ ё 100,0 фоизро 

ташкил намудааст. Дар ин давра аз ҳисоби волидайн 3369,7 ҳазор сомонӣ 

маблағҳо барои нигоҳубини кӯдакон дар муассисаи томактабӣ ба суратҳисоби 

махсуси БМ ворид гардида, дар соли 2024 аз ҳисоби маблағҳои махсуси 

муассиса маблағи 2711,9 ҳазор сомонӣ барои маводи ғизоӣ масраф гардидааст. 

12. Мувофиқи маълумотҳои пешниҳодгардида дар соли 2023 аз буҷети 

ноҳия 19 муассисаи соҳаи тандурустӣ, маблағгузорӣ карда шудааст. Дар 

бахши мазкур соли 2024 ба миқдори 3347,75 воҳиди корӣ, аз ҷумла табибон 

631 воҳиди корӣ, кормандони миёнаи тиб 1575,75 воҳиди корӣ, кормандони 

хурди тиб 585,5 воҳиди корӣ ва ғайраҳо 555,5 воҳиди корӣ пешбинӣ 

гардидааст. Дар асл ҳамагӣ 3237,25 воҳиди корӣ ё 96,9 фоиз бо кормандон 

таъмин буда, ҷойҳои кории холӣ 101,5 воҳиди корӣ ё 3,3 фоизро ташкил 

намудааст аз ҷумла, табибон 56 воҳиди корӣ, кормандони миёнаи тиб 32 

воҳиди корӣ ва кормандони хурди тиб 13,5 воҳиди корӣ бо мутахассисони соҳа 

таъмин нестанд. 

12.1. Соли 2024 фонди музди меҳнати миёнаи кормандони соҳа 1445,6 

сомонӣ ба нақша гирифта шуда, иҷрои он маблағи 1443,0 сомониро ташкил 

намудааст. Дар асоси маълумотҳои пешниҳодшуда соли 2024 дар муассисаҳои 

бистарикунонии ноҳия шумораи катҳо 1126 ададро ташкил дода, аз рӯйи 

нақшаи солона ба 345,2 ҳазор кат/рӯз баробар мебошад ва иҷрои он 345,2 ҳазор 

кат/рӯз ё 100,0 фоизро ташкил додааст. 

13. Буҷети маҳаллии ноҳияи Бобоҷон Ғафуров барои соли 2025 аз рӯйи 

даромад ва хароҷот ба маблағи 411340,0 ҳазор сомонӣ тасдиқ карда шудааст. 

Фонди захиравии Раиси ноҳия 2056,7 ҳазор сомонӣ муқаррар гардида, 

мавриди таҳия ва қабули буҷет пули нақди гардони хазинавии буҷети маҳаллӣ 

3400,0 ҳазор сомонӣ тасдиқ гардидааст. 

13.1. Буҷети ноҳия барои нимсолаи якуми соли 2025 аз рӯйи даромад ва 

хароҷот ба маблағи 202377,0 ҳазор сомонӣ тасдиқ карда шудааст. 

13.2. Ҳамчунин, нақшаи қисми хароҷоти буҷет бо роҳи ҷойивазкунӣ  ва 

аз ҳисоби ҷудо гардидани бақияи озод ва равона намудани маблағҳои иловагии 

буҷет дар нимсолаи якум ба маблағи 14314,9 ҳазор сомонӣ зиёд карда шудааст. 

13.3. Дар ин давра бо қарорҳои Маҷлиси вакилони халқ бо мақсади 

таъмини сифатноки қисми даромади буҷети маҳаллӣ дар доираи буҷети 

тасдиқшуда тағйиру иловаҳо ворид карда шуда, нақшаи намудҳои андозҳо ба 

маблағи 12570,0 ҳазор сомонӣ кам карда шуда, нақшаи намуди ҷудогонаи 

андозҳо зиёд карда шудааст. 

13.4. Дар нимсолаи аввали соли 2025 мувофиқи қарорҳои Раиси ноҳия 

1213,1 ҳазор сомонӣ маблағҳои озоди буҷетӣ, бо мақсади маблағгузории 

соҳаҳои буҷетӣ равона гардидааст. 

13.5. Иҷрои қисми даромади буҷети ноҳия дар нимсолаи аввали соли 2025 

маблағи 214485,6 ҳазор сомонӣ ё 105,4 фоизро ташкил дода, нисбати нақшаи 

тасдиқшуда 12108,6 ҳазор сомонӣ ё 6,0 фоиз ва нисбати нақшаи аниқшуда 

10895,5 ҳазор сомонӣ ё 5,4 фоиз зиёд мебошад. 

13.6. Дар таркиби иҷрои даромадҳои умумии буҷети ноҳия, ҳиссаи 

воридоти андозҳо ва пардохтҳои ғайриандозӣ 213272,5 ҳазор сомонӣ ё 99,4 

фоиз ва маблағҳои бақияи озоди буҷетӣ 1213,1 ҳазор сомонӣ ё 0,6 фоизро 

ташкил намудааст. 

13.7. Иҷрои даромадҳои ҷории буҷети ноҳия нисбат ба нақшаи аниқшуда 

105,4 фоизро ташкил намуда, ба буҷет аз ҳисоби сарчашмаҳои дохилии 

даромад 10895,5 ҳазор сомонӣ зиёд ворид гардидааст. 

13.8. Таҳлилҳо нишон медиҳанд, ки гарчанде дар маҷмуъ нақшаи 

низомҳои махсуси андозбандӣ ба андозаи 106,0 фоиз иҷро гардида бошад ҳам, 

вале дар дохил воридоти маблағ аз ҳисоби низоми соддакардашудаи 

субъектҳои соҳибкории хурд 89,2 фоизи нақшаи аниқшударо ташкил намуда, 

аз ин ҳисоб ба буҷет 1506,2 ҳазор сомонӣ маблағҳо кам ворид гардидааст. 

14. Нақшаи қисми хароҷоти буҷети ноҳия дар нимсолаи аввали соли 2025 

бо назардошти тағйиру иловаҳо 216691,9 ҳазор сомониро ташкил дода, иҷрои 

он 218021,0 ҳазор сомонӣ ё ин ки 100,6 фоиз таъмин гардидааст. 

14.1. Дар ҳаҷми умумии хароҷоти буҷет ҳиссаи хароҷотҳои ҷорӣ 216149,1 

ҳазор сомонӣ ё 99,1 фоиз, маблағҳои равонашуда ба Фонди стаблизатсионӣ 

оид ба рушди иқтисодиёт ва суратҳисоби махсуси захираҳои иловагии 

молиявӣ барои маблағгузории сохтмони иншооти муҳими давлатӣ 1535,9 

ҳазор сомонӣ ё 0,7 фоиз ва маблағҳои ба буҷети ҷумҳуриявӣ равонагардида 

336,0 ҳазор сомонӣ ё 0,2 фоизро ташкил менамояд. 

14.2. Иҷрои нақшаи қисми хароҷоти ҷории буҷети ноҳия дар нимсолаи 

аввали соли 2025 дар сатҳи 99,7 фоиз таъмин гардида, ба соҳаҳои буҷетии 

ноҳия 216149,1 ҳазор сомонӣ равона шудааст, ки нисбати нақшаи 

тасдиқгардида 13772,1 ҳазор сомонӣ ё 6,8 фоиз зиёд ва нисбати нақшаи 

аниқшуда 542,7 ҳазор сомонӣ ё 0,3 фоиз кам иҷро гардидааст. 

14.3. Дар ҳаҷми умумии хароҷотҳои ҷории буҷети ноҳия ҳиссаи 

хароҷотҳои соҳаи иҷтимоӣ 93,8 фоиз ва дигар соҳаҳо 6,2 фоизро ташкил 

менамояд. Маблағгузории моддаҳои ҳимояшавандаи буҷетӣ аз ҷумла, музди 

меҳнат ва иловапулиҳо 100,0 фоиз ва ҳиссаҷудокунии кордиҳандагон 99,9 

фоиз нисбати нақшаи аниқшуда иҷро гардидааст. 

15. Таҳлили риояи тартиби дурустии ворид намудани тағйиру иловаҳо ба 

қисми даромад ва хароҷоти буҷети ноҳия нишон дод, ки дар рафти иҷрои 

буҷети маҳаллӣ принсипҳои мувозинати буҷет риоя карда нашудааст. 

15.1. Дар асоси қарорҳои маҷлиси вакилони ноҳия, ҳамасола мавриди 

қабули буҷет меъёри пули нақди гардиши хазинавӣ муайян гашта, дар 

ҳолатҳои касри хазинавӣ истифода бурда мешаванд. 

15.2. Тибқи нишондоди дастурамал “Дар бораи тартиби ташаккул ва 

тақсимоти қисми даромад ва хароҷоти буҷет дар рафти иҷрои буҷети вилоятҳо, 

шаҳрҳо ва ноҳияҳо”, ки бо фармони Вазорати молияи Ҷумҳурии Тоҷикистон 

аз 29 декабри соли 2004, таҳти №162 тасдиқ шудааст, даромадҳои иловагии 

дар рафти иҷрои буҷет воридшуда ва маблағи барзиёдии даромад нисбати 

хароҷот, ки дар охири сол дар натиҷаи барзиёдии даромад ё сарфа аз рӯйи 

хароҷот ба вуҷуд омадааст, ба истиснои маблағҳои пули нақдӣ хазинавии дар 

гардишбуда, захираҳои озоди буҷетӣ ба ҳисоб мераванд. 

15.3. Бояд тазаккур дод, ки пули нақди гардиши хазинавӣ нигоҳ дошта 

нашуда, илова бар ин бақияи маблағҳо ба аввали солро, ҳамчун маблағҳои озод 

бо қарори дахлдори раиси ноҳия хароҷот карда шудааст. 

15.4. Таҳлили риояи тартиби дурустии дохил намудани тағйиру иловаҳо 

ба қисми хароҷоти буҷети маҳаллии ноҳия нишон дод, ки дар соли 2023 бо 

мақсади маблағгузории хароҷотҳои гуногуни бахшҳои буҷетӣ, тибқи қарорҳои 

раиси ноҳия 3093,4 ҳазор сомонӣ ва дар нимсолаи якуми соли 2025 маблағи 

1213,1 ҳазор сомонӣ пули нақди гардони хазинавӣ, ҳамчун маблағҳои озоди 

буҷетӣ истифода гардида, ба қисми хароҷоти буҷети маҳаллӣ тағйирот ворид 

карда шудааст. 

16. Омӯзиш ва таҳлили кори Раёсати молия ва Нозироти андоз дар ноҳия 

оиди ташаккул ва иҷрои буҷети ноҳия барои солҳои 2023 - 2025 муайян намуд, 

ки таҳияи лоиҳаи қисми даромади буҷети ноҳия мутобиқи Кодекси андози 

Ҷумҳурии Тоҷикистон, қарору қонунҳои амалкунандаи Ҷумҳурии 

Тоҷикистон, қарори Маҷлиси вакилони халқи ноҳия, дастурҳои методии 

таҳиянамудаи Вазорати молияи Ҷумҳурии Тоҷикистон ва таҳлили динамикии 

се соли охир тартиб дода шуда, дар баъзе ҳолатҳо ба камбудиҳо роҳ дода 

шудааст. 

16.1. Аз ҷумла, қисми даромади буҷети ноҳия сол аз сол тамоюли афзоиш 

дошта бошад ҳам, вале мувофиқи таҳлилҳо банақшагирӣ ва пешбинии қисми 

даромади буҷет чун қоида дар асоси рақамҳои назоратӣ амалӣ гардонида 

шуда, имкониятҳои афзоиши манбаҳои андоз ва сафарбарнамоии захираҳо ба 

таври кофӣ омӯхта нашудааст, ки боиси барзиёд иҷро гардидани супоришҳои 

нақшавӣ гардидааст. 

16.2. Чунончӣ, нақшаи қисми даромади ҷории буҷети ноҳия барои соли 

2023 ба маблағи 261139,0 ҳазор сомонӣ пешбинӣ гардида, иҷрои он 273870,8 

ҳазор сомониро ташкил додааст, ки нисбати нақшаи тасдиқшуда ба маблағи 

12731,8 ҳазор сомонӣ ё 4,9 фоиз зиёд мебошад. 

16.3. Дар соли 2024 нақшаи қисми даромади ҷории буҷети ноҳия 302322,0 

ҳазор сомонӣ пешбинӣ шуда, иҷрои он 328827,5 ҳазор сомониро ташкил 

медиҳад, ки нисбати нақшаи тасдиқшуда ба маблағи 26505,5 ҳазор сомонӣ 

зиёд иҷро гардида, дар муқоиса ба натиҷаи соли қаблӣ 13773,7 ҳазор сомонӣ ё 

ба андозаи 108,2 фоиз зиёд мебошад. 

17. Мувофиқи таҳлилҳо дар соли 2023 қисми даромадҳои ҷории буҷети 

ноҳия ба маблағи 12731,8 ҳазор сомонӣ, дар соли 2024 ба маблағи 26505,5 

ҳазор сомонӣ ва дар нимсолаи якуми соли 2025 ба маблағи 10895,5 ҳазор 

сомонӣ барзиёд иҷро гардидааст.  

17.1. Дар робита ба ин, ҳангоми банақшагирии қисми даромадҳои буҷети 

ноҳия барои соли оянда иҷрои даромадҳои ҳақиқии соли қаблӣ ба инобат 

гирифта нашуда, баъзе намуди андозҳо кам мавриди нақшабандӣ қарор дода 

шудааст. 

17.2. Чунончӣ, дар соли 2023 нақшаи даромадҳои буҷети ноҳия нисбати 

иҷрои соли қаблӣ аз ҷумла,  андоз аз фоида 13939,7 ҳазор сомонӣ ё 35,8 фоиз, 

андоз аз молу мулк 23508,5 ҳазор сомонӣ 51,7 фоиз, андоз аз арзиши 

иловашуда 863,3 ҳазор сомонӣ ё 2,0 фоиз, андоз аз воситаҳои нақлиёт 291,1 

ҳазор сомонӣ 1,3 фоиз, андоз аз захираҳои табиӣ 4092,1 ҳазор сомонӣ ё 39,1 

фоиз ва воридоти ғайриандозӣ 774,4 ҳазор сомонӣ ё 12,7 фоиз нисбати иҷрои 

соли 2022 кам ба нақша гирифта шудааст. 

17.3. Ҳамин тавр, зимни таҳияи қисми даромади буҷети ноҳия барои соли 

2024 нисбат ба иҷрои соли 2023 нақшаи андоз аз арзиши иловашуда 565,0 

ҳазор сомонӣ ё 1,2 фоиз, андоз аз захираҳои табиӣ 4176,8 ҳазор сомонӣ ё 34,3 

фоиз кам мавриди нақшабандӣ қарор дода шудааст. 

18. Аз тарафи масъулини МИҲД дар солҳои 2023-2025 мавриди таҳия ва 

қабули буҷетҳо талаботи Дастурамали Вазорати молияи Ҷумҳурии 

Тоҷикистон аз 20 октябри соли 2005, №110 “Пешбурди баҳисобгирӣ ва 

ҳисоботи хазинадорӣ оид ба иҷрои буҷети давлатии Ҷумҳурии Тоҷикистон” 

риоя нагардида, пули нақди гардони хазинавии буҷет ба ҳолати 1 январи соли 

оянда нисбатан кам, мутаносибан ба маблағи 1650,0 ҳазор сомонӣ, 1700,0 

ҳазор сомонӣ ва 3400,0 ҳазор сомонӣ муайян гардидааст. 

18.1. Тибқи талаботи Дастурамали болозикр ҳангоми муқаррар намудани 

меъёри пули нақди хазина бояд талаботи моҳонаи буҷет ба музди меҳнат, 

нафақа, кӯмакпулиҳо ва идрорпулиҳо, хароҷотҳои сафари хизматӣ ба инобат 

гирифта шаванд. 

18.2. Бояд қайд намуд, ки дар солҳои 2023 -2025, танҳо талаботи музди 

меҳнати ниммоҳаи ташкилоту муассисаҳои буҷетии ноҳия мувофиқан маблағи 

7607,8 ҳазор сомонӣ ва 8211,8 ҳазор сомонӣ ва 11597,8 ҳазор сомониро ташкил 

менамояд. 

18.3. Бояд тазаккур дод, ки бо мақсади ба вуҷуд омадани бақияи 

маблағҳои озоди буҷетӣ, дар қарорҳои Маҷлиси вакилони халқи ноҳия “Дар 

бораи қабули буҷети маҳаллии ноҳияи Бобоҷон Ғафуров барои солҳои 2023-

2025”, маблағи нақди гардони хазинавӣ нисбат ба талаботи Дастурамали 

болозикр кам муқаррар карда шудааст. Инчунин, маблағи нақди гардони 

хазинавӣ, то интиҳои солҳои молиявӣ дар суратҳисоби буҷети маҳаллӣ 

нигоҳдорӣ карда нашудааст. 

19. Мувофиқи таҳлилҳо, сарфи назар аз ҳамасола барзиёд иҷро гардидани 

қисми даромади буҷети ноҳия, аз тарафи Нозироти андози ноҳия воридоти 

бақияпулиҳои андоз бо пуррагӣ таъмин карда нашудааст. 

20. Пешбинӣ намудани хароҷоти буҷети давлатӣ мувофиқи Дастурамали 

Вазорати молияи Ҷумҳурии Точикистон “Оиди таҳияи лоиҳаи буҷети давлатӣ 

барои соли навбатии молиявӣ ва нишондиҳандаҳои дурнамои буҷет барои 

солҳои оянда”, ки дар асоси Қонуни Ҷумҳурии Тоҷикистон «Дар бораи молияи 

давлатии Ҷумҳурии Тоҷикистон» ва фармоиши Ҳукумати Ҷумҳурии 

Тоҷикистон таҳия гардидааст, амалӣ карда мешавад. 

20.1. Омӯзиш ва таҳлили банақшагирии қисми хароҷоти буҷетҳои 

маҳаллӣ нишон дод, ки муқаррароти мазкур ба инобат гирифта нашуда, 

алалхусус маблағгузориҳо барои хизматрасониҳои коммуналӣ ва алоқа аз 

рӯйи нишондиҳандаҳои соли гузашта ва фоизи беқурбшавӣ ҳисоб ва сарфи 

назар аз талаботи воқеӣ барзиёд мавриди нақшабандӣ қарор дода шуда, тасдиқ 

шудааст. 

21. Дар рафти банақшагирии хароҷотҳо баъзан мавридҳо талаботи 

мавҷудаи воқеӣ ба инобат гирифта нашудааст, ки боиси дар сатҳи буҷети 

ноҳия азхуд нагардидани маблағҳои пешбинишуда гардида, сабаби пайдоиши 

бақияи озоди маблағҳои буҷетӣ дар ибтидои солҳои молиявӣ гаштааст. 

21.1. Мувофиқи маълумотҳои пешниҳодгардида, дар раванди иҷрои 

буҷети соли 2023 маблағи 3093,4 ҳазор сомонӣ ва дар давоми нимсолаи якуми 

соли 2025 бо мақсади маблағгузории хароҷотҳои мухталифи соҳаҳои буҷетӣ 

1213,1 ҳазор сомонӣ маблағҳои озоди буҷетӣ ҷалб гардида, хароҷот шудааст. 

21.2. Иҷрои даромади воқеии буҷети ноҳия дар соли 2023 маблағи 

273870,8 ҳазор сомонӣ, соли 2024 – 328827,5 ҳазор сомонӣ ва дар нимсолаи 

аввали соли ҷорӣ 213272,5 ҳазор сомониро ташкил намуда, нисбат ба нақшаи 

аниқшудаи даромадҳои ҷории буҷет дар соли 2023 – 12731,8 ҳазор сомонӣ, 

соли 2024 – 26505,5 ҳазор сомонӣ ва нимсолаи аввали соли 2025 – 10895,5 

ҳазор сомонӣ маблағҳо барзиёд ворид гардидааст. 

21.3. Мувофиқи маълумотҳои пешниҳодгардида, аз ҳисоби иҷрои 

барзиёди даромадҳои буҷети маҳаллӣ тибқи қарорҳои Раиси ноҳия дар соли 

2023 барои пушонидани хароҷоти бахшҳои буҷетӣ, дар маҷмуъ 10361,4 ҳазор 

сомонӣ ҷудо гардида, хароҷот шудааст. 

21.4. Инчунин, мувофиқи қарорҳои Раиси ноҳия дар соли 2024 ба соҳаи 

“Маориф” 9278,3 ҳазор сомонӣ барои пушонидани норасоии музди меҳнат аз 

ҳисоби иҷрои барзиёди қисми даромади буҷет маблағҳои иловагӣ равона карда 

шудааст. 

22. Манбаи асосии воридоти маблағҳои ғайрибуҷетӣ (махсус) асосан дар 

муассисаҳои соҳаи тандурустии ноҳия аз ҳисоби хизматрасонии пулакии 

тиббӣ, дар соҳаи маориф аз пардохти ҳисоби аъзоҳаққиҳои волидайн 

сарчашма ёфтааст. 

22.1. Тибқи ҳисоботҳои солона дар бораи иҷрои маблағҳои махсус 

нақшаи даромади маблағҳои махсуси ташкилоту муассисаҳои аз буҷети ноҳия 

маблағгузоришаванда дар соли 2023 ба қадри 30668,7 ҳазор сомонӣ пешбинӣ 

шуда, иҷрои он 26418,0 ҳазор сомонӣ ё ба андозаи 86,1 фоиз таъмин 

гардидааст. 

22.2. Дар соли 2024 нақшаи даромади маблағҳои махсус 29176,1 ҳазор 

сомониро ташкил намуда, иҷрои он 29322,0 ҳазор сомонӣ ё 100,5 фоиз ва дар 

нимсолаи аввали соли 2025 нақшаи даромад 13537,1 ҳазор сомонӣ буда, иҷрои 

он 17061,8 ҳазор сомонӣ ё ба андозаи 126,0 фоиз таъмин карда шудааст. 

23. Ҳисоботи молиявии маҷмӯии солона ва фосилавиро 

тақсимкунандагони асосии (тақсимкунандагон) маблағҳои буҷетӣ, раёсат ва 

шуъбаҳои хазинадории сарраёсатҳо ва раёсатҳои Вазорати молия дар вилоятҳо 

ва шаҳру ноҳияҳо дар асоси ҳисоботи молиявии солона ва фосилавии 

ташкилотҳои буҷетии дар тобеъияти онҳо қарордошта ва 

маблағгузоришаванда, мутобиқи шаклҳои дар “Дастурамал оид ба тартиби 

таҳия намудани ҳисоботҳои молиявии маҷмӯӣ дар ташкилотҳои буҷетӣ ва 

хазинадорӣ”, ки бо фармоиши Вазири молия аз 09.04 соли 2015, № 204 тасдиқ 

шудааст, таҳия менамоянд. 

24. Шуъбаи хазинадорӣ ба 164 ташкилоту муассисаҳои аз ҳисоби буҷети 

маҳаллӣ маблағгузоришаванда ва 11 ташкилоту муассисаҳои аз буҷети 

ҷумҳуриявӣ маблағгузоришаванда хизмат расонида, аз ин шумора амалиётҳои 

гардиши маблағҳои махсуси 125 ташкилоту муассисаҳои аз буҷети маҳаллӣ ва 

9 ташкилоту муассисаҳои аз буҷети ҷумҳуриявӣ маблағгузоришавандро дар 

суратҳисобҳои махсус роҳандозӣ менамояд. 

25. Бо мақсади таъмини назорати истифодаи мақсаднок ва самараноки 

маблағҳои буҷетӣ ва муайян намудани ҳолати нигоҳдорӣ, истифодабарӣ, 

фурӯш, ба иҷора додан ва аз эътибор соқит намудани амволи давлатӣ, инчунин 

бо пуррагӣ даромад намудани молу маводҳои арзишдор, барӯйхатгирӣ ва 

дуруст бақайдгирии онҳо дар ҳуҷҷатҳои баҳисобгирии муҳосибӣ аз ҷониби 

гирандагони маблағҳои буҷетӣ, дар 28 ташкилоту муассисаҳои буҷетии ноҳия 

аудити мутобиқат ва молиявӣ гузаронида шуд, ки дар натиҷаи он ба маблағи 

умумии 3054,1 ҳазор сомонӣ вайронкунии қоидаҳои молиявӣ муайян гардида, 

маблағҳои мазкур пурра барқарор карда шуд. Ҳамчунин, дар рафти 

гузаронидани чорабиниҳои аудиторӣ ба маблағи 9,7 ҳазор сомонӣ 

вайронкунии хусусияти расмидошта дар ҳисоботҳои муҳосибӣ ба танзим 

дароварда шуд. 

26. Ба истиснои таъсири камбудию норасоиҳои пешбинишудаи хулосаи 

мазкур, ҳисоботи буҷетӣ, ҳисоботҳои молиявии маҷмӯӣ, ҳисоботҳои молиявӣ 

ва дигар ҳисоботҳо барои солҳои молиявии 2023- 2024 шартан мусбӣ арзёбӣ 

карда шуд. Инчунин фаъолият, амалиёт ва маълумотҳои молиявӣ вобаста ба 

тамоми масъалаҳои муҳим, ки дар ҳисоботи молиявӣ инъикос карда шудаанд, 

ба истиснои ҳолатҳои дар боло зикршуда ба меъёру талаботи муқарраршуда 

мутобиқат доранд. 

Сараудитор      Ҳасанзода А.С. 


